
CEMERLANG BERSAMA, CEMERLANG BERSAMA, 
BERSAHABAT SELAMANYABERSAHABAT SELAMANYA

oleh : Amni Harith Badrul Hisyam



Keunikan di Universiti 
Teknologi MARA (UiTM) 
adalah di mana ia satu tempat 

menghubungkan kita bersama rakan-
rakan yang pelbagai. 

Sebuah kisah inspirasi, yang mencapai satu 
kejayaan yang sama menyaksikan mereka 
baru sahaja menamatkan pengajian diploma 
mereka pada Istiadat Konvokesyen UiTM 
ke-102 dan kini sedang menduduki ijazah 
Sarjana Muda Komunikasi Massa (Kepujian) 
Kewartawanan di tempat yang sama.

Kisah inspirasi Ezureen Natasya, Muhammad Sahil, 
dan Zaidatul Insyirah bukan sahaja rakan sekelas 
malah mereka bekerja di dalam kumpulan assignment 
yang sama sejak pengajian diploma.

Bagi Ezureen, mereka awalnya tidak menyangka 
persahabatan di dalam kumpulan tugasan ini akan 
berkekalan sehingga akhir diploma mereka.

“Sejujurnya, tak jangka kumpulan kami ini nak sampai 
ke tahap ini, sekarang kami bertiga penerima Anugerah 
Naib Canselor (ANC), dan kami juga sekarang sambung 
ke ijazah sarjana muda yang sama dan di tempat yang 
sama,” ujarnya.

Apabila di tanya mengenai kekuatan dan keupayaan 
masing-masing, bagi Insyirah, mereka bertiga ada 
keunikan yang tersendiri membuatkan keupayaan 
mereka itu saling melengkapi sebagai sebuah kumpulan.

”Masing-masing ada keunikan tersendiri. Sebagai 
contoh, Sahil seorang yang mahir dalam penyuntingan 
dan mahir dalam visual, Ezureen punyai kebolehan 
penulisan dan sangat cakna akan setiap kerja yang kami 
buat, dan saya lebih kepada pengurusan tugas kerja dan 
penjana idea untuk satu-satu kerja itu,” ujarnya.

Bagi Sahil, rakan-rakannya selalu ada dikala beliau 
memerlukan sokongan dan dorongan.
“Sejujurnya, Anugerah Naib Canselor ini bukan hanya 
milik saya seorang, tapi milik kami bertiga. Setiap kali 
ada cabaran, kami akan duduk berbincang sampai 
dapat jalan. Insyirah dan Ezureen banyak tolong 
saya, terutamanya bila saya rasa hilang motivasi. 
Tanpa mereka, mungkin saya takkan sampai ke 
tahap ini,” katanya.

Kisah mereka adalah inspirasi buat semua, 
bahawa impian yang dikongsi bersama 
akan menjadi lebih mudah dicapai, dan 
persahabatan yang tulus adalah anugerah 
terindah. 

Semoga kisah Sahil, Insyirah, dan 
Ezureen dapat menyemarakkan lagi 
semangat pelajar lain untuk berusaha 
dan menghargai nilai persahabatan 
dalam mengejar cita-cita.

